
Sənədsiz evlərə necə “bəraət” veriləcək?
��� min EHlə tikilinin lHTallaúGırılması J�n�n tələEiGir

Azərbaycan iqtisadiyyatının dina-
mik inkişafı fonunda daşınmaz əm-
lakın qeydiyyatı, torpaq münasibət-
lərinin tənzimlənməsi və mülkiyyət 
hüququnun qorunması məsələləri hər 
zaman diqqət mərkəzində saxlanılıb. 
Çünki mülkiyyət hüququ hüquqi akt-
larla nizamlanmaqla bərabər, həm də 
sosial sabitlik və əhalinin rifahı ilə bi-
lavasitə bağlı olduğundan boşluqlara 
da yol verilib. Son illərdə isə dövlət 
tərəfindən aparılan islahatlar torpaq 
və daşınmaz əmlak bazarında şə൵aÀı-
ğın artırılması, sənədsiz evlərin leqal-
laşdırılması, habelə mühafizə zolaq-
larında yerləşən obyektlərin hüquqi 
statusunun müəyyənləşdirilməsinə 
yönəlib.

Bu sahədə görülən bütün işlərin fonun-
da sənədsiz evlərin leqallaşdırılması ilə 
əlaqədar problemlər daha çox nəzərə çar-
pır. Bu, Dövlət Statistika Komitəsinin belə 
bir məlumatından da aydın görünür: hazır-
da ölkədə ümumilikdə 3,6 milyon fərdi ya-
şayış evi və mənzil mövcuddur. Onlardan, 
təxminən, 500 mininin sənədsiz olması, 
yəni mülkiyyət hüququnun rəsmiləşdiril-
məməsi hüquqi, sosial-iqtisadi baxımdan 
ciddi problem yaradır. 

Bununla yanaşı, mühafizə zolaqla-
rında yerləşən əmlakların qeydiyyatı ilə 
bağlı mövcud məhdudiyyətlər də əhalinin 
geniş təbəqəsinə təsir göstərir. Rəsmi mə-
lumata görə, təkcə Bakı və Abşeron əra-
zisində 20 mindən çox fərdi ev magistral 
kəmərlərin və yüksək gərginlikli elektrik 
xətlərinin mühafizə zolaqlarında yerləş-
diyinə görə qeydiyyata alınmır. Energeti-
ka Nazirliyinin qiymətləndirməsinə görə, 

ölkədəki elektrik xətlərinin 30 faizi yaşa-
yış məntəqələrindən keçir. Bu isə minlərlə 
evin mühafizə zolağında qalmasına gətirib 
çıxarır.

Hazırda respublikamızda beynəlxalq 
təcrübə və müasir texnoloji həllər nəzərə 
alınmaqla mühafizə zolağında yerləşən 
daşınmaz əmlakların qeydiyyatından im-
tina hallarının azaldılması üçün qanun-
vericiliyə uyğun tənzimləmə aparılması 
hədəflənir. Bu məqsədlə magistral boru 
kəmərlərinin, yüksəkgərginlikli elektrik 
şəbəkələrinin, nəqliyyat infrastrukturu 
obyektlərinin, suların və digər mühafizə 
zonalarının hüdudlarının dəyişdirilməsi 
ilə bağlı təkliflərin hazırlanacağı bildirilir. 
Eyni zamanda, torpaq icarəsi ilə bağlı mü-
bahisələrin məhkəmədənkənar həlli üçün 
arbitraj mexanizminin tətbiqini stimul-
laşdırmaq məqsədilə müvafiq təhlillərin 
aparılacağı və zərurət olduqda nəticələr 
əsasında təkliflər veriləcəyi də vurğulanır.  

Azərbaycanda “qanunsuz  yaşayış ev-
ləri” adlandırılan və inşasından çoxsaylı 
orqanların xəbəri olan belə  tikililərin su, 
qaz, elektrik enerjisi ilə təmin olunma-
sı   isə əslində, həmin binaların mülkiyyət 
hüququnun qismən tanınması anlamına 
gəlir. Belə olduğu təqdirdə, təxminən, 500 
min sənədsiz evə mülkiyyət hüququnun 
(çıxarış, yəni “kupça”) verilməməsi nə ilə 
bağlıdır? Sualın cavabı isə aydındır: bu 
yaşayış eləri mühafizə zonalarında yerləş-
diyi üçün sənədləşdirilməsi qanunvericili-
yin tələblərinə ziddir. Amma təkrar edirik, 
doğrudan da əgər dövlət belə qanunsuz ti-
kilən evlərə su, qaz, elektrik xəttini çəkir 
və kommunal xidmət göstərirsə, bu, həmin 
əmlakın vurğuladığımız kimi, dolayısı ilə 
tanınması deməkdir. Belə olan halda mül-
kiyyət hüququnun rəsmiləşdirilməməsi 
hüquqi boşluq yaradır. 

Qeyd edək ki, ekspertlərin fikrincə, 
bu məsələdə hazırda iki əsas problem na-
rahatlıq doğurur. Birincisi, mühafizə zo-
laqlarında yerləşən daşınmaz əmlakların 
qeydiyyatından imtina halları və bununla 
bağlı tənzimləyici mexanizmlərin müasir-
ləşdirilməsidir. İkincisi, sənədsiz evlərin 
mülkiyyət hüququnun rəsmiləşdirilməsi 
ilə bağlı qeyri-müəyyən bir vəziyyətin il-
lərlə davam etməsidir. Bu çətinliyin aradan 
qaldırılması isə həm sosial sabitlik, həm də 
iqtisadi fəallıq baxımından strateji önəm 
daşıyır.

Mühafizə zolaqları  
“ölüm zonası”dır

Dünyanın bir çox ölkəsində, xüsusən 
də Avropa İttifaqı (Aİ), Türkiyə və post-

sovet məkanında  mühafizə zolaqları ilə 
bağlı hüquqi rejimlər yaradılır. Məsələn, 
qardaş ölkədə magistral boru kəmərləri və 
yüksəkgərginlikli elektrik xətləri ətrafında 
mühafizə zolaqları qanunla dəqiq müəy-
yən edilir, lakin bu zaman vətəndaşların 
mülkiyyət hüququ da tamamilə məhdud-
laşdırılmır. Kompensasiya mexanizmləri 
tətbiq olunur. Aİ-də əsas prinsip balansın 
qorunmasıdır, yəni dövlət təhlükəsizliyi 
ilə mülkiyyət hüququ arasında optimal 
həll axtarılır. Belə ki, əgər mülkiyyətə mü-
daxilə labüddürsə, bu, ancaq kompensasi-
ya və alternativ təminatla həyata keçirilir.

Almaniyada infrastruktur obyektlə-
rinin təhlükəsizliyinə üstünlük verilir, 
bununla bərabər, vətəndaşın mülkiyyət 
hüququ da zəruri kompensasiya ilə təmin 
edilir. Qazaxıstanda reallaşdırılan müvafiq 
islahatlarla mühafizə zonaları sərhədləri-
nin dəqiqləşdirilməsi  və evlərin qeydiyyat 

imkanının artırılması diqqətdə saxlanılır. 
Azərbaycanda isə uzun illər ərzində bu 
məsələ daha sərt şəkildə tətbiq olunub. 
Yüksəkgərginlikli xətlərin, boru kəmərlə-
rinin və nəqliyyat obyektlərinin mühafizə 
zolaqlarında yerləşən evlərin qeydiyyatına 
imtina halları çoxalıb. Bu isə bir tərəfdən 
dövlətin təhlükəsizlik maraqlarını qorusa 
da digər tərəfdən, minlərlə ailənin mül-
kiyyət hüququ qeyri-müəyyən vəziyyətdə 
saxlanılıb.    

Hazırda məqsəd qanunvericiliyə uyğun 
tənzimləmələrin aparılmasıdır. Yəni yalnız 
məhdudlaşdırıcı mexanizmlərlə kifayət-
lənmək yox, həm də mühafizə zonaları 
sərhədlərinin daha dəqiq müəyyənləşdi-
rilməsidir. Ehtiyac olduqda bu sərhədlərin 
dəyişdirilməsi də gerçəkləşdirilməlidir. 

Ekspertlər bildirirlər ki, hazırda mül-
kiyyətçilərə kompensasiya və ya alternativ 
torpaq təqdim edilməsi, sənədləşmə pro-
sesində şə൵aflıq və çevikliyin artırılması 
nəzərdə tutulur. Belə tənzimləmə həm bey-
nəlxalq təcrübəyə uyğun gəlir, həm də so-
sial gərginliyin azaldılmasını şərtləndirir.  

Bu gün torpaq icarəsi və arbitraj mexa-
nizminin yaradılması da yeni hüquqi ya-
naşma kimi diqqətdə saxlanılır. Torpaq 
münasibətlərində ən çox rast gəlinən prob-
lemlərdən biri də icarə mübahisələridir. 
Belə mübahisələr çox zaman məhkəmələr-
də illərlə uzanır, nəticədə hər iki tərəf həm 
vaxt, həm də maliyyə itkisi ilə üzləşir. Bu-
nun qarşısını almaq üçün məhkəmədənkə-
nar arbitraj mexanizminin tətbiqi gündəmə 
gətirilir. 

Bu yanaşmada isə daha operativ həll 
yollarının tapılması, dövlət büdcəsinə 
əlavə yüklənmənin qarşısının alınması, sa-
hibkarlar üçün mübahisələrin əlverişli qay-
dada tənzimlənməsi və  beynəlxalq inves-
tisiya mühitində etimadın güclənməsinə 
önəm verilməsi ilə yaranmış narahatlığın 
aradan qaldırılmasına müsbət təsir göstərə-
cəyi bildirilir. Sözügedən problemin həl-
linin  bu mexanizmin səmərəli işləməsin-
dən, torpaq bazarında həm hüquqi, həm də 
iqtisadi mühitin şə൵aflığından asılı olacağı 
vurğulanır.  

Yeri gəlmişkən, Dövlət Statistika 
Komitəsinin məlumatına görə, 2024-cü 
ildə torpaq icarəsi ilə bağlı 11 min müba-
hisə məhkəmələrdə baxılıb. Bu, əvvəlki 
illə müqayisədə 8 faiz artım deməkdir. 
Mütəxəssislər hesab edirlər ki, arbitraj 
mexanizminin tətbiqi bu yükü xeyli azalda 
bilər. Dünya Bankının “Doing Business” 
hesabatına görə, arbitraj üsulundan istifadə 
edən ölkələrdə mübahisələrin həll müddəti 

orta hesabla 3-6 ay, məhkəmələrdə isə 1,5-
2 il çəkir. Bu fakt nəzərə alınmaqla əgər 
torpaq və daşınmaz əmlakla bağlı müba-
hisələrin həlli üçün arbitraj mərkəzləri ya-
radılsa, sahibkarların hüquqları daha çevik 
qorunar, həm də məhkəmə sisteminin üzə-
rindəki yük azalır. 

İndiki məqamda problemin səbəblərini 
də diqqətə çatdırmaq zəruridir. Bu, ilk növ-
bədə, şəhərsalma normalarına əməl edil-
məməsi, uyğunluq olmaması ilə bağlıdır. 
dünki bəzi evlər inşaat qaydalarının pozul-
ması ilə tikilib. Bir çox sənədsiz ev isə ya 
mühafizə zolaqlarında, ya da kənd təsərrü-
fatı təyinatlı torpaqlarda inşa olunub.

Şübhəsiz ki, özbaşına tikililərin belə 
geniş miqyas alması həm də qanunveri-
cilikdə boşluqlarla əlaqədardır. Belə ki, 
mövcud qanunlar real vəziyyəti tam əhatə 
etmir. Uzun illər ərzində torpaq bölgüsü və 

ev tikintisi sahəsindəki qeyri-şə൵aflıq da 
bu vəziyyəti daha da ağırlaşdırıb. Bu, ilk 
növbədə, özünü sosial nəticələrdə büruzə 
verib. Belə ki, sənədsiz evlərin leqallaşdı-
rılmaması minlərlə ailənin sosial təminatı-
na mənfi təsir göstərib. Vətəndaşın evini 
girov qoyub kredit götürə bilməməsi, əm-
lakın satılması, miras qoyulması və ya bö-
lüşdürülməsi zamanı hüquqi çətinliklərlə 
üzləşməsi hər zaman ciddi narahatlıq do-
ğurub. Sənədsiz evlərin leqallaşdırılmama-
sı, eyni zamanda, vergi bazasının tam for-
malaşmamasında maliyyə itkisi yaradıb.  

Problemdən 3 çıxış yolu

Ekspertlər problemin həlli üçün bir 
neçə istiqamət təklif edir. Birincisi, müha-
fizə zonalarının dəqiqləşdirilməsi prioritet 
istiqamət kimi önə çıxarılmalı, ikincisi, 
beynəlxalq standartlara uyğun yeni xə-
ritələşdirmə layihəsi icra olunmalı, üçün-
cüsü,  qanuni risk daşımayan evlər qeydiy-
yata alınmalı və sənədsiz evlərin mərhələli 
leqallaşdırılması həyata keçirilməlidir. 
Bütün bunlarla yanaşı, normativlərə uyğun 
tikilmiş evlərə dərhal çıxarış verilməli, uy-
ğunsuzluq olan hallarda isə sahibinə evini 
qaydaya salmaq üçün vaxt və imkan yara-
dılmalıdır. 

Eyni zamanda, kompensasiya mexa-
nizmlərinin tətbiqi diqqətdə saxlanıl-
malıdır. Mühafizə zonasında yerləşən, 
qeydiyyata alınması mümkünsüz evlərin 
sahiblərinə alternativ torpaq və ya mənzil 
də təklif olunmalıdır. Bu məsələdə arbitraj 
mexanizminin genişləndirilməsi mühüm 
məsələlərdən biridir. Buna görə də torpaq 
və daşınmaz əmlakla bağlı mübahisələrin 
sürətli və ədalətli həlli üçün müstəqil arbit-
raj mərkəzləri yaradılması qarşıda önəmli 
vəzifə kimi durur.  

Sonda qeyd edək ki, ölkəmizin 
 sosial-iqtisadi inkişaf mərhələsində da-
şınmaz əmlakla bağlı problemlərin həlli 
dövlət siyasətinin prioritetlərindən biridir. 
Mühafizə zolaqlarında yerləşən obyektlə-
rin qeydiyyatı ilə bağlı yeni qanunverici-
lik yanaşmaları, torpaq icarəsində arbitraj 
mexanizmlərinin tətbiqi və sənədsiz evlə-
rin leqallaşdırılması vətəndaşların mülkiy-
yət hüquqlarının qorunmasına, dövlətin iq-
tisadi potensialının genişlənməsinə xidmət 
edir. Ən əsası isə bu addımlar vətəndaş – 
dövlət münasibətlərində inamın güclənmə-
sinə, sosial ədalətin bərpasına və daşınmaz 
əmlak bazarında davamlı inkişafın gerçək-
ləşdirilməsinə əsaslı zəmin yaradır.

Vaqif  %AYRAMOV  

$]ərEa\Fanın turi]m  marúrutları

“Lənkəran istisuyu”nun  
qapısı dünyaya açıqdır

%uraGa EH\nəl[alT sa÷lamlıT turi]mi mərkə]i \araGılıE
Ulu yaradan Lənkəranı dənizi, meşəsi, dağı, nadir subtropik iqlimi, 

çeşidli nemətləri, xoşqılıq insanları ilə sanki, binadan turizm məkanı kimi 
yaradıb. Elə buna görə də tarixən sıx məskunlaşıb, qonaq-qarası ilə məşhur 
olub. Azərbaycandan ötüb keçənlər bu torpağa da mütləq baş çəkib, onun 
gözəlliklərinə heyran  qalıb. Elə buna görə də onu nəvazişli “Cənub mirvarisi” 
adlandırmışıq. 

Rayonun ərazisində ilboyu mövcud 
olan yaşıllıqlar, müxtəlif  xüsusiyyətli qo-
ruqlar, tarixi, mədəni, dini və təbiət abi-
dələri, Azərbaycanın ən mühüm kurort-rek-
reasiya resurslarının  inkişafı bu rayonu 
Azərbaycanın ən böyük turizm rayonuna 
çevrilməsinə zəmin yaratmışdır.

Bölgədəki termal və mineral sular  
Azərbaycanın digər yerlərinə nisbətən 
daha çoxdur. Bu qaynaqları geoloqlar, 
 hidrogeoloqlar, tibb mütəxəssisləri, kim-
yaçılar ətraflı tədqiq  etmişlər. dar Rusi-
yası dövründə bu ərazidə  xidmət edən rus 
 hərbçiləri də bu suların istirahət və müalicə 
əhəmiyyətini öyrənmişlər. Diyarın İran və 
digər yaxın Şərq ölkələrinə yaxınlığı, həm 
də çoxsaylı termal və mineral sular zaman 
keçdikcə bu yerlərə diqqəti artırmışdır. 

Lənkəranda turizmin inkişaf etdirilmə-
si üçün  hər  cür imkanlar vardır. Lənkəran 
üçün bu imkanlardan  ən mühümü ərazi-
sində kifayət miqdarda termal və mineral 
suların olmasıdır. 36 termal və mineral 
bulaqlara 11 çıxışı olan İbadi su, 13 çıxışı 
olan Meşə su, 3 çıxışı olan Qavzau, 2 çıxışı 
olan Haftoni və s. termal suları bu sıraya 
daxildir. 

Hələ qədimdən  insanlar bu yerlərə 
gələrək müxtəlif xəstəlikləri mineral su-
larla müalicə etmişlər. 1958-ci ildən bu-
rada yerli əhali üçün sanatoriya tipli müa-
licə müəssisəsi, 1974-cü ildən  isə  SSRİ 
əhəmiyyətli Lənkəran Müalicə Pansionatı 
fəaliyyət göstərməyə başlamışdır. Azərbay-
canın müstəqillik əldə etdikdən sonra böl-
gənin iqtisadiyyatının turizm istiqamətində 
inkişafı ilə bağlı təkliflər ön plana çıxmış-
dır.  

Sovet hakimiyyəti illərində Lənkəran 
rayonu da daxil olmaqla Azərbaycanın  ter-
mal və mineral suları elmi cəhətdən ətraflı 
öyrənilmiş, akademik M.Qaşqay və profes-
sor Ə.Əsgərov bu mövzuya monoqrafiyalar 
həsr etmişlər. Bakı Dövlət Universitetinin 
mərhum professoru Neron Babaxanovla 
birgə yazdığımız məqalədə biz də Lənkə-
ranın turizm potensialında termal suların 
önəmindən bəhs etmişik. Avqust ayında bir 
həftə istirahət etdiyim Lənkəran rayonu-
nun Haftoni qəsəbəsində yerləşən, hazırda 
turistlərə yüksək səviyyədə xidmət edən 
“Lankaran Springs :ellness  Resorts” is-
tirahət kompleksində olarkən arzu-istəklə-
rimizin həyata keçməsindən böyük məm-
nunluq duydum.

Prezident İlham Əliyev və Birinci 
 vitse-prezident Mehriban Əliyeva 2018-ci 
il oktyabrın 15-də Lənkəran şəhərinə səfər-
ləri zamanı “Lankaran Springs :ellness  
Resorts”  Sağlamlıq İstirahət Mərkəzində 
görülən işlərlə maraqla tanış  olmuş, dəyər-
li tövsiyələrini bildirmişlər. İnşasına 2016-
cı ilin noyabr ayında başlanmış komp-
leks 2019-cu ilin iyun ayında istifadəyə 
verilmişdir. Bununla əhalinin illər uzunu 
“Lənkəran istisuyu”  kimi tanıdığı məkan 
beynəlxalq sağlamlıq turizmi səviyyəsində 
fəaliyyətini davam etdirməyə başlamışdır.

Yeni istirahət mərkəzində  dünya stan-
dartlarına tam cavab verən 12 hektara 
yaxın ərazidə 182 otaqlı 9 mərtəbəli meh-
manxana, 2 mərtəbəli tibb mərkəzi, isti su 
hamamları, uşaq mərkəzi, qapalı və açıq 
avtodayanacaqları yaradılmışdır. Restoran, 
lobbi bar, roof bar, vitamin bar, boulinq bar, 
ictimai kafe, digər obyektlər, landşaft ərazi 
də daxil olmaqla bir sıra  obyektlər fəaliy-
yət göstərir. Burada 300 nəfərdən çox insan  
daimi işlə təmin olunmuşdur. 

Tibb mərkəzində əksər xəstəlikləri 
müalicə etmək üçün ixtisaslı 9 həkim, 30-
dan artıq tibbi personal çalışır. Onlar bura 
tək müalicəyə deyil, eləcə də istirahət üçün 
gələnlərə yüksək səviyyədə tibbi xidmət 
göstərirlər. Bura Belarus, Özbəkistan, Qa-
zaxıstan və digər ölkələrdən də müalicə 
və istirahət üçün çoxlu turistlər gəlir, şəfa 
tapırlar. Mərkəzdə bütün gün ərzində ilkin 

tibbi yardım göstərə biləcək həkim və tibbi 
işçilər növbəsi var. Turizm obyekti  pasi-
yent sayından və mövsümdən asılı olaraq 
bəzən bazar günləri də fəaliyyət göstərir.

Tibbi Mərkəzə daxil olduqda ilk 1-2 
gün ərzində müalicə paketlərinə daxil olan 
çekap müayinələrindən keçirilir. Sonra 

baş həkim Agəli Əliyev  xəstələrlə söhbət 
aparır və onları müvafiq  həkimlərə yönəl-
dir. İlkin həkim baxışından sonra müalicə 
paketinin ilk gündən müalicəyə başlanılır. 
Həkim terapevt-nevroloq Cəmil Məmmə-
dovun pasiyentlərə diqqətlə yanaşması, on-
ları dinləyib, hətta prosedur otaqlarını belə 
göstərməsi hər kəsi razı salır. Cəmil həkim 
Rusiyanın Voronej şəhərində Burdenko 
adına Voronej Dövlət Tibb Universitetini 
bitirmiş, altı il orada işləmiş, sonra təcrü-
bəli həkim kimi doğma vətəninə  qayıdaraq 
xalqına xidmət edir.

Həkim radioloq, Azərbaycan Tibb Uni-
versitetini bildirmiş Vüsal Əzizov  vaxtın 
qısa, müalicə olunanların çoxluğunu nəzərə 
alıb, hətta bazar günü də pasiyentləri USM-
dən keçirir. Bütün bu işlərin yoluna qo-
yulub sənədləşdirilməsində, əlavə izah 
verilməsində, prosedur otaqlarına göndəril-
məsində qeydiyyatçı Fidan Məhərrəmova 
hamıya mehribanlıq, lazımi qayğı göstərir. 

Baş tibb bacıları Arzu Xəlilova,  Xədicə 
Piriyeva,  mineral su vannalarında xidmət 
göstərən Vüsalə Hüseynova,  inqalyasi-
ya, parafinoterapiya müalicə edən Ramilə 
Muradova və başqaları   işlərini sevə-sevə, 
həvəslə icra edir, müalicə olunanlara xoş 
əhval gətirməyə çalışırlar.

“İstisu” tibb mərkəzi müasir tələblərə 
cavab verən müalicə sağlamlıq komplek-
sidir. Burada müraciət edənlərə yüksəkix-
tisaslı həkimlər tərəfindən xəstəliklərinə 
uyğun olaraq müayinə və müalicə kursları 
təyin edilir. Sanatoriyanın əsas təbii müa-
licə vasitəsi termal mineral su vannaları-
dır. Hazırda otel ərazisində 12 su mənbəyi 
yerləşir. ACAC,A SPA Mərkəzi istirahət və 
sağlamlıq axtaranlar üçün ideal məkandır. 
Burada həm bədəninizi, həm də ruhunuzu 
yeniləyəcək müxtəlif xidmətlər təqdim olu-
nur. 

Mərkəzin imkanlarına qapalı və açıq 
hovuzlar, müalicəvi termal istisu hovuzları, 
quru və buxar saunaları, türk hamamları, 
rahat istirahət otaqları və müasir avadan-
lıqla təchiz olunmuş idman zalı da daxildir. 
Bundan əlavə, xarici terapistlərin təqdima-
tında müxtəlif masaj növləri insana dərin 
rahatlıq və bədəndə balans hissi bəxş edir. 
ACAC,A SPA Mərkəzinin  Spa 	Fitness 
üzrə baş komanda rəhbəri Elnur Həmidli 
bütün otaqları göstərərək insanların sağ-
lamlığına xidmət edən müalicələri həvəslə 
izah edirdi.

Dünyada turizmin inkişaf etdiyi 
ölkələrdə gəlirlərin 30-40 faizi əsasən 
 ekskursiyalar hesabına əldə edilir. Azərbay-
canda isə turist səfərlərinin nə qədər gəlir 
gətirdiyini  tam deyə bilməsək də bu rəqəm 
yüksək deyil. Buna əsas səbəb göstərilən 
sahəyə dair təbliğatın müntəzəm aparılma-
ması, digər tərəfdən isə turist obyektlərinin 
yerləşdiyi ərazilərdə ekskursiyaların təşkil 
edilməməsidir. 

Bəs Azərbaycanda tarixən turizmin 
ən çox inkişaf etdiyi bölgələrdən biri olan 
Lənkəranda necə? Lənkəran rayonunda 
turistlər və istirahət edənlər üçün ekskur-
siyalar təşkil etməklə rayon büdcəsinə çox 
böyük gəlir gətirmək olar. Lənkəran və 
onun ətrafında ekskursiyaları təşkil etmək 
üçün gəzməli, görməli yerlər çoxdur. Bu 
bölgənin həmin xarici ölkələrə yaxınlığı, 
Xəzər dənizi ilə əhatələnməsi və s. burada 
saysız-hesabsız ekskursiyalar təşkil etməyə 
imkan verir. 

İsmayıl ƏLİYEV,  
%akı Dövlət  Universitetinin  

kafedra müdiri, professor

